
	INSTRUKSIES EN INLIGTING
	
	


	1.
	Hierdie opdrag handel oor die tema DIE AARDE EN VERDER en MATERIE EN MATERIALE.
	
	


	2.
	Hierdie taak moet individueel gedoen word.
	
	


	3.
	Voor hierdie opdrag moes lesse oor die verskillende afdelings in die vrae oor die tema MATERIE EN MATERIALE en DIE AARDE EN VERDER behandel gewees het. 
OPMERKING:  Hierdie tema oorvleuel met die TWEE temas.
	
	


_____________________________________________________________________________

	VRAAG 1
	
	


	Bestudeer die illustrasie van 'n watersiklus hier onder en beantwoord die vrae wat volg.

	1.1
	Noem die energie wat verantwoordelik is vir die proses in die diagram hierbo.
	
	  (1)


	1.2
	Noem en beskryf die VIER stappe wat in die hersirkulering van water betrokke is.
	
	(12)


	1.3
	Hoe bederf mense se aksies en die keuses wat hulle maak ons waterbronne? Verduidelik kan die hand van EEN voorbeeld. 
	
	  (3)
[16]


	VRAAG 2
	
	


	Lees die volgende oor die osoonlaag en beantwoord die vrae.
	
	


	Daar is ongeveer 25 jaar gelede ontdek dat die ozoonlaag oor die pole besig is om te verdwyn. Dit was as gevaarlik beskou, en stappe is geneem om die tempo waarteen dit verdwyn te vertraag. Die osoon speel 'n baie belangrike rol in die volhoubaarheid van lewe op aarde.
	
	


	2.1
	Wat is osoon?
	
	  (2)


	2.2
	In watter laag van die atmosfeer word osoon aangetref?
	
	  (1)


	2.3
	Watter chemikalieë is daarvoor bekend dat hulle tot die vermindering van osoon bygedra het?
	
	  (1)


	2.4
	Noem die TWEE hoofbronne van die chemikalieë wat 'n VRAAG 2.3 hierbo genoem is.
	
	  (2)


	2.5
	Beskryf hoe die osoonlaag lewe op aarde moontlik maak.
	
	  (2)

  [8]


	VRAAG 3
	
	


	Lees die paragraaf hieronder en beantwoord die vrae wat volg.
	
	


	Suid-Afrika het die grootste optiese teleskoop in die Suidelike Halfrond. Dit word SALT genoem en is naby die dorpie Sutherland gebou. Sutherland is ver an ander dorpe, dit raak baie koud in die winter, daar is geen lugbesoedeling nie en daar is dwarsdeur die jaar baie min wolk bedekking. Ongeveer 60% van SALT se komponente is in Sid-Afrika gemaak, insluitend die aluminiumkoepel.
                                                          Aangepas uit Headstart Natural Sciences Grade 9
	
	


	3.1
	Wat is 'n teleskoop?
	
	  (2)


	3.2
	Waarvoor staan die letters SALT?
	
	  (2)


	3.3
	Waarom is die teleskoop naby Sutherland gebou?
	
	  (2)


	3.4
	Waarom is dit goed dat ongeveer 60% van die komponente wat gebruik is om die teleskoop te bou in Suid-Afrika vervaardig is?
	
	  (2)


	3.5
	Watter beroep word met die studie van die sterre en sonnestelsels geassosieer?
	
	  (1)


	3.6
	Waarom het hulle aluminium vir die koepel gekies?
	
	  (2)


	3.7
	Noem enige ander TWEE gebiede waar aluminium gebruik word.
	
	  (2)

[13]


	VRAAG 4
	
	


	Die diagram hieronder illustreer die twee bewegings van die aarde. Bestudeer die diagram en beantwoord die vrae.

	4.1
	Verduidelik die volgende prosesse en noem waarvoor elke proses verantwoordelik is:
	
	


	
	4.1.1
	Omwenteling
	
	


	
	4.1.2
	Rotasie (draaiing)  

(2 x 2)
	
	  (4)


	4.2
	Watter seisoen sal die Suidelike Halfrond ervaar by posisie ... ?
	
	


	
	4.2.1
	B
	
	  (1)


	
	4.2.2
	D
	
	  (1)


	4.3
	Watter seisoen ervaar Suid-Afrika by posisie B?
	
	  (1) 

  [7]


	VRAAG 5
	
	


	Die aarde is sover bekend die enigste planeet wat lewe onderhou. Dit is omdat die hidrosfeer, atmosfeer en litosfeer in harmonie saamwerk. Deur die bome te verwyder word die balans tussen die sfere versteur.
	
	


	5.1
	Wat is die kollektiewe naam vir die sfere?
	
	  (1)


	5.2
	Verduidelik hoe die verwydering van bome die atmosfeer nadelig beïnvloed.
	
	  (3)


	5.3
	Noem TWEE grondbestuursmetodes wat mens moet volg om die litosfeer te bewaar.
	
	  (2)

  [6]


	TOTAAL:
	
	  50

